
                  Janúar
Skil á haustbókum í sauðfjárrækt 2011
Haustbókinni fyrir árið 2011 ber að skila til BV eða BÍ fyrir 1. febrúar 2012, annars er hætta á að viðkomandi bú falli úr gæðastýringunni. Þetta á við um öll haustgögn. 

Þá eru bændur minntir á að skila inn brúsum og glösum vegna sauðfjársæðinga til BV. Þeir sem ekki hafa skilað inn brúsum fyrir 1. mars mega eiga von á því að verða rukkaðir fyrir brúsana.
Aðalfundur Búnaðarsambands Vestfjarða 2012
Aðalfundur Búnaðarsambands Vestfjarða verður haldinn föstudaginn 13. apríl 2012 í Heydal í Ísafjarðardjúpi og hefst hann kl. 10.00 árdegis. Öllum bændum er heimil fundarseta en aðeins kjörnir fulltrúar hafa málfrelsi, tillögu- og atkvæðisrétt.  

Dagskrárdrög:  

· Venjuleg aðalfundarstörf

· Erindi gesta

· Kosning Búnaðarþingsfulltrúa 2013-2015

· Önnur mál

Athygli er vakin á því að kjörskrá vegna kosninga Búnaðarþingsfulltrúa liggur frammi 
( samanber samþykktir BÍ ) á eftirfarandi stöðum frá og með 17. janúar 2012, á skrifstofu Reykhólahrepps, hjá Ásgeiri Sveinssyni Innri-Múla og á skrifstofu BV á Ísafirði. 

Fyrirhugað er að halda aðalfund Félags sauðfjárbænda á Vestfjörðum kvöldið áður þ.e. föstudagskvöldið 12. apríl á sama stað. Nánar auglýst síðar.
Aðalfundur BV og kosning þingfulltrúa til Búnaðarþings 2013-2015
Minnum á að stjórn BV hefur ákveðið að kosning þingfulltrúa til Búnaðarþings (2013-2015) mun fara fram á aðalfundi BV 2012 nema fram komi krafa um almenna kosningu ekki síðar en 6 vikum fyrir aðalfund samanber ákvæði í samþykktum Bændasamtaka Íslands. Félagatal BV liggur frammi á skrifstofu BV frá og með 15. janúar 2012. 

Aðalfundur BV 2012 verður haldinn miðvikudaginn 18. apríl n.k. Staðsetning, tímasetning og dagskrá fundarins verður auglýst síðar
Starfsmannamál BV

Sigríður Jóhannesdóttir framkvæmdarstjóri mun verða í fæðingarorlofi frá 20. janúar n.k. til 1. ágúst. Í fjarveru hennar er bændum bent á að hafa samband við Helgu Halldórsdóttur skrifstofustjóra BV í síma 437-1215 eða á netfangið heh@bondi.is. Einnig er hægt að hafa samband beint við formann BV Guðnýju H. Jakobsdóttur á netfangið knarrartunga@simnet.is.

Gjaldskrá BV

Á stjórnarfundi þann 30. nóvember sl. tók stjórn BV þá ákvörðun að hækka gjaldskrá Búnaðarsamtaka Vesturlands. 
Ný gjaldskrá hefur verið samþykkt af Sjávarútvegs- og landbúnaðarráðuneytisins og þar með tekið gildi. Gjaldskrána má sjá hér að neðan: 

1. gr. 

Gjald fyrir kúasæðingar er eftirfarandi: 

gjald fyrir sædda kú í skýrsluhaldi 




kr. 1.750 

gjald fyrir sædda kú utan skýrsluhalds 



kr. 2.400 

gjald fyrir sædda kú þar sem ekki er mjólkurframleiðsla 

kr. 5.400 

heimsóknargjald vegna sæðinga 




kr. 1.100 

2. gr. 

Sérhæfð ráðgjöf og þjónusta fyrir bændur á starfssvæði BV 
kr. 4.600 pr. klst. 

Almennur taxti, útseld vinna fyrir aðila sem ekki eru bændur 

á starfssvæði BV 






kr. 10.000 pr. klst. 

Almenn ráðgjöf fyrir bændur á starfssvæði BV 


kr. 0 

Gjald fyrir klaufskurð er eftirfarandi: 

Tímagjald fyrir klaufskurð fyrir bændur á starfssvæði BV 
kr. 7.000 pr. klst. 

Heimsóknargjald vegna klaufskurðar á starfssvæði BV 

kr. 17.000 

3. gr. 

Á sérhæfða ráðgjöf, vinnu og almennan taxta sem óskað er að fari fram utan hefðbundins vinnu-tíma, reiknast 50% álag. 

Reynist búrekstraráætlanir styrkhæfar samkvæmt búnaðarlagasamningi, verður styrkurinn viðskiptafærður á viðkomandi bónda og hið sama á við um styrki vegna afkvæmarannsókna í sauðfé. 

Heimsóknargjald innheimtist við hverja heimsókn sæðingamanns, óháð fjölda sæðinga, sama gildir hjá þeim sem eru með mjólkurframleiðslu og við notkun á holdanautasæði. 

4. gr. 

Virðisaukaskattur reiknast aukalega á hverja gjaldtöku, skv. 1., 2. og 3. gr.

Fósturvísatalning í sauðfé

Fósturvísatalning er góð leið til að skipuleggja sauðburðinn og ná hámarks árangri. Erum með 7 ára reynslu í að telja fóstur í sauðfé. 

Þeir sem hafa áhuga á panta fósturvísatalningu eru vinsamlegast beðnir um að hafa samband sem fyrst í síma 434 1302 / 848 0206 við Guðbrand eða á netfagnið skord@mi.is.

Klaufskurður

Nú væri gott að heyra frá kúabændum sem hafa áhuga á því að fá klaufskurð á næstu mánuðum. Líkt og undanfarin ár reynum við að taka fyrir samfelld svæði til að samnýta ferðir. Áhugasamir vinsamlegast hafið samband við Guðmund Hallgrímsson í síma 437 1215 eða í gsm 860 7305.

Áburðaráætlanir og túnakortagerð BV 

Nú styttist í að áburðarsalar gefi út áburðarverð fyrir árið 2012. Áburðaráætlun er eitt að þeim hjálpartækjum sem bændur geta nýtt sér í markvissri áburðarnotkun. Góð áburðaráætlun sem byggir á jarðvegssýnum og/eða heysýnum miðar að því að tryggja góðan heyfeng eftir því sem kostur er en lágmarka áburðarnotkun. 

Markviss nýting á áburði byggir einnig á því að til séu nákvæmar upplýsingar um stærð túna. Túnakort er því mikilvægur þáttur við gerð áburðaráætlana. Túnakort hjá BV eru teiknuð beint inn á miðlæga gagnagrunninn Jörð.is þar sem bændur geta síðan fengið aðgang hjá Bændasamtökum Íslands. Jörð.is er miðlægur gagnagrunnur sem heldur utan um upplýsingar um ræktun búsins og eru bændur í síauknum mæli að nýta sér það verkfæri með góðum árangri. 

Bændur eru hvattir til að nýta sér þjónustu BV við áburðaráætlana- og túnakortagerð og að kynna sér þá möguleika sem jörð.is býður uppá. Tilbúinn áburður er stór kostnaðarliður og því ljóst að sparnaður í þeim efnum er fljótur að skila sér í bættum rekstri. 

Þeir bændur sem ætla sér að nýta þjónustu BV við áburðaráætlana- eða túnakortagerð eru vinsamlegast beðnir um að hafa samband við Sigurð Jarlsson sem fyrst í síma 437 1215 eða á netfangið sj@bondi.is. Taka skal fram að þeir bændur sem voru í Betri Bú og hafa pantað áburðaráætlun í gegnum verkefnið þurfa ekki að panta sérstaklega.
Jörð.is

Nú í síðustu viku fór fram uppfærsla á túnkortum yfir í Jörð.is. Þau túnakort sem teiknuð hafa verið inn í kortagrunninn frá því í haust eru því komin inn á Jörð.is. Áríðandi er að allir sem nota jörð.is eða hyggjast nota grunninn og hafa látið teikna fyrir sig túnakort frá síðastliðnu hausti og fram til áramóta, kanni hver á sínu vefsvæði hvort öll gögn séu í lagi. Hugsanlega geta spildur verið tvöfaldar í kerfinu og slíkt þarf að laga. Athugið að myndir af svæðum/jörðum eru frá mismunandi tímum. Allar upplýsingar varðandi jörð.is, aðstoð vegna lagfæringa, breytinga og/eða nýrra túnakorta gefur Sigurður Jarlsson í síma 437 1215 eða í gegnum netfangið sj@bondi.is. 
Gæðastýring í nautgriparækt 2012

Nú um áramótin hefst nýtt ár í gæðastýringu í nautgriparækt. Þeir sem ekki voru þátttakendur í gæðastýringu á síðasta ári geta nú hafið þátttöku. Engar breytingar hafa verið gerðar á reglum um gæðastýringuna, reglur aðeins framlengdar fyrir árið 2012 samkvæmt samþykkt BÍ 30.12.2011. Greiðslufyrirkomulag verður með sama hætti og verið hefur. Til að uppfylla kröfur um gæðastýringu í nautgriparækt þurfa viðkomandi bú að skila mjólkurskýrslum fyrir 10. hvers mánaðar og skila kýrsýnum a.m.k ársfjórðungslega. Nánari upplýsingar um gæðastýringu í nautgriparækt má nálgast á heimasíðu Bændasamtaka Íslands, bondi.is. 
Bókhaldsgögn í gagnagrunn BÍ

Við viljum hvetja bændur til að senda bókhaldsgögn til Bændasamtaka Íslands um leið og uppgjöri virðisaukaskatts 2011 er lokið. Hægt er að senda gögnin beint úr dkBúbót með því að velja, verkfæri > dkBúbót > Gagnagrunnur BÍ. Til að hægt sé að nota gögnin þurfa allir sem senda inn gögn að undirrita yfirlýsingu og senda BÍ. Einungis þarf að senda þessa yfirlýsingu einu sinni. Þessa yfirlýsingu er að finna á www.bondi.is undir „eyðublöð“ og heitir: Yfirlýsing fyrir gagnagrunn BÍ. Þessi gagnasöfnun er mikilvæg með tilliti til samninga og hagsmunagæslu fyrir bændur.
Bókhaldsþjónusta BV ehf

Bókhaldsþjónusta BV ehf. býður upp á almenna bókhaldsþjónustu, s.s. uppgjör á virðisaukaskatti fyrir einstaklinga og lögaðila, framtalsgerð og frágang á bókhaldi. Viðskiptavinir geta komið gögnum á skrifstofu BBV eða fengið heimsókn frá starfsmanni. Í þeim tilfellum er þó innheimt akstursgjald samkvæmt ríkistaxta. Unnið er samkvæmt tímagjaldi sem er kr. 5.150 án vsk. 
Enn er hægt að bæta við nýjum viðskiptavinum. Nánari upplýsingar um þjónustuna og gjaldskrá er að finna á heimasíðu Búnaðarsamtaka Vesturlands, www.buvest.is eða í síma 437 1215.
Viðskiptavinir BBV eru hvattir til að skila inn gögnum sínum sem fyrst. 

Myndafundir - nautgriparækt

Nú fer að styttast í myndafundi fyrir kúabændur á Vesturlandi. Í haust sendum við út tölvupóst með ósk eftir ljósmyndum til þeirra sem eiga/áttu efnilegar og fallegar kýr í árgang 2006 og 2007. Of fáar myndir hafa skilað sér til okkar og viljum við biðja þá kúabændur sem ekki hafa sent okkur myndir að taka sig á og gera það sem fyrst. 

Einnig viljum við benda ykkur á að hægt sé að setja myndir af öllum kúnum ykkar inn í forritið Huppu til að gera það enn skemmtilegra fyrir notandann. Til þess þarf myndin að vera vistuð á ákveðnum stað í tölvunni ykkar. Svo er farið í gripaupplýsingar viðkomandi grips, smellt á „myndir“, ýtt á „choose file“ til að sækja myndina og smella síðan á „bæta við mynd“.
Styrkir til jarðræktar, vatnsveitna og lýsingarbúnaðar í gróðurhúsum 

Jarðrækt: 

Veittir eru styrkir til jarðræktar (korn-, tún- og grænfóðurræktar) samkvæmt búnaðarlagasamningi, samningi um starfskilyrði sauðfjárræktar og samningi um starfskilyrði mjólkurframleiðslu. Fyrst verður tekið við umsóknum um styrki vorið 2012 og verður það nánar auglýst síðar. Reglurnar má sjá á heimasíðu BÍ undir liðnum jarðrækt/jarðræktarstyrkir. 

Vatnsveitur: 

Jöfnunarsjóður sveitarfélaganna veitir styrki til vatnsveitna á lögbýlum samkvæmt reglugerð nr. 973/2000: Reglurnar og umsóknareyðublað má finna á heimasíðu BÍ undir liðnum jarðrækt/jarðræktarstyrki. Sækja þarf um fyrir 1. mars.
Lýsingarbúnaður í gróðurhúsum: 

Veittir eru styrkir samkvæmt Aðlögunarsamningi um starfskilyrði framleiðanda garðyrkjuafurða milli ríkisstjórnar Íslands, Bændasamtaka Íslands og Sambands garðyrkjubænda: Reglurnar og umsóknareyðublað má finna á heimasíðu BÍ undir liðnum jarðrækt/jarðræktarstyrkir. Sækja þarf um fyrir 1. mars.
Styrkir til frumbýlinga í sauðfjárrækt
Minnum á að umsóknum um styrki til frumbýlinga í sauðfjárrækt skv. ákvæðum núgildandi sauðfjársamnings ber að skila til BÍ fyrir 1. mars næstkomandi. Reglur um úthlutun og umsóknareyðublöð með nánari leiðbeiningum er að finna á bondi.is. 

